
Abbarlughæ da questa noeva luxe,

Gian Steva Doria Duxe

Zena cria per Duxe, e per sò poære,

Con destaccara, e rearmara intanto,

Muze, dæ noeva vitta à morto canto.



2.

Ma zà tutta corteize

Sento con un soave mormorío 

Ra mæ Muza zeneize

Fame com'all'oreggia un caro invio;

Sciù sciù dunca con pe pronto, e spedio

Per sì gran personaggio,

Muze, senza tarda, tutte à viaggio;

E come tenti oxelli in sciù ri venti,

Accordando à ri venti re battue,

Ogn'unna ro sarue

In concerto de voxe, e d'instromenti

Ma con vuoi vegne sopratutto à rollo

Ro vostro meistro de Capella Apollo.



3.

Per intesse Coronna,

Ch'à soggetto si grande se confasse,

Reginne d'eliconna,

Oura è tempo ch'ogn'unna se desbrasse

